
GOUVÈNÈ CUOMO ANONSE KONPAYI BYOTÈK IZRAYELYEN PRAL KREYE NOUVO OPÒTINITE 

EKONOMIK NAN REJYON KAPITAL 
 

BioHarvest ap Pote Prensipal Operasyon li yo Soti Tel Aviv pou Nete yo nan Albany epi Kreye 60 Nouvo 

Dyòb 

 

Gouvènè Andrew M. Cuomo jodi a te anonse BioHarvest Ltd., yon konpayi byoteknoloji izrayelyen, ap 

kreye nouvo opòtinite ekonomik nan Rejyon Kapital la ak deplasman aktivite rechèch ak lansman 

devlopman li yo soti nan Tel Aviv, Izrayèl pou vini Albany epi kreye 60 nouvo dyòb. Konpayi an pral 

kolabore ak Sant Rechèch sou Kansè (CRC) ki nan University at Albany an pou pwodi inovasyon teknoloji 

pou sante moun, tankou pwodi alimantè natirèl fonksyonèl ak strateji entèvansyon ki baze sou selil fwi 

ak legim kiltive, nan twa faz.  

 

“Konpayi nan domèn devlopman sou latè ap vin nan New York epi kreye nouvo opòtinite ekonomik nan 

tout zòn nan eta a,” te deklare Gouvènè Cuomo. “Patenarya sa ak BioHarvest pral kreye nouvo dyòb epi 

kontinye tabli Rejyon Kapital la kòm lidè nan domèn rechèch ak devlopman. Nou pral kontinye kolabore 

ak konpayi wo nivo kap vini ponpe dyòb ak transfòme ekonomi New York.” 

 

Fonde nan lane 2007 sou non Fruitura Bioscience Ltd, konpayi byoteknoloji izrayelyen ki gen kòm 

kopwopriyetè ak manadyè yon fanm, devlope yon platfòm modèn, patante, pou devlope ak kilti selil fwi 

rekòtbyo  nan reyaktèbyo 3D. Teknoloji inik lan pèmèt pwodiksyon sipè manje yo te fè rechèch sou yo 

nan klinik eki san danje nan fitonitriman sou fòm byo efikas estrèm, ki pwodi nan yon nivo endistriyèl 

pou nitrisyon, byennèt ak mache sipleman alimantè. Ansanm ak ajanda devlopman ekonomik ki gen gwo 

konpetisyon nan Eta New York – san bliye Konsèy Devlopman Ekonomik Rejyonal ak pwogram START-UP 

Gouvènè Cuomo a—ak sèl atou Rejyon Kapital la kòm yon platfòm kap devlope rapid pou sektè wot 

teknoloji, BioHarvest te renmen fòs rechèch estraòdinè University at Albany ak posiblite pou l devlope 

yon patenarya solid, piblik-prive ak syantifik Sant Rechèch Kansè a nan Kanpis Ès Inivèsite a. 

 

Prezidan University at Albany a, Robert J Jones, te di konsa, “Ak syans ak teknoloji tou nèf Sant Rechèch 

Kansè a ki konplete ak resous Eta New York atravè Empire State Development, kolaborasyon ak 

Bioharvest a se yon modèl patenarya piblik-prive ki montre aklè ki jan ekwasyon dekouvèt, inovasyon ak 

lespri antreprenè kreye dyòb ak rezilta ekonomik pozitif pou kominote a.” 

Nan kòmansman lane 2013, premye pwodi komèsyal sou gwo echèl BioHarvest, poud selil rezen wouj 

(RGC), yo rele kounye a “Vinia”, te konsidere kòm yon nouvo manje nan ajans reglemantè Izrayelyen yo 

youn nan sis manje fonksyonèl ki klase konsa nan peyi Izrayèl. Etid anvan klinik ak nan klinik montre 

Vinia gen efè benefik sou maladi kadyovaskilè, dyabèt Tip II, ak maladi metabolik. Anplis, nan peyi 

Etazini, yo idantifye Vinia kòm GRAS, oubyen jeneralman rekoni kòm san danje. 

 

Teknoloji BioHarvest se yon nouvo modèl pou avantaj ki genyen pou sante nan sipè aliman yo. Li bay 

sipè aliman ki gen fitonitriman nan tout fòm natirèl, ki pa bloke ni modifye, ki bay gwo disponiblite byo 

san estraksyon sòlvan, modifikasyon jenetik oubyen pwosesis molekilè sentetik. 

 

“Pi fò nan nou konnen byenfè fenomèn Paradòks Franse a genyen sou sante nou:  endisans diminye 

maladi kè kowonè, aktivite anti enflamatwa, atenyasyon twoub metabolik ak pwopryete anti 

vyeyisman,” te esplike Yochi Hagay, Ph.D., Direktè Jeneral ak Ko-Fondatè BioHarvest Ltd. “Vinia founi 

tout byenfè Paradòks Franse sa yo pou jesyon sante dinamik.” 

 

Patenarya BioHarvest ak Sant Rechèch Kansè a pral gen twa faz: 

 

1. Kolaborasyon syantifik ak klinik pou rechèch nan sante ak strateji entèvansyon. Etid deja ap fèt epi kat 

sou senk anpwaye sipzoze anboche nan faz sa. 

2. Konstriksyon yon sit sou Kanpis Ès pou loje kat byoreyaktè senk tòn ak enstalasyon pwodiksyon ak 

vant. Faz sa pral ponpe 50 dyòb epi sipoze kòmanse nan fen lane 2014 oubyen 2015. 

3. Kreyasyon yon Sant pou Rechèch sou Manje Fonksyonèl Inovatif pou etidye byoloji ki sipòte konpozan 

byoaktif nan poud selil rezen wouj ak lòt manje fonksyonèl epi kreye yon ansanm enfòmasyon pou tout 

manje fonksyonèl. Faz sa pral pwodi jiska 10 dyòb lokal. 

 

Yon sibvansyon $1.2 milyon Empire State Development (ESD) atravè Konsèy Devlopman Ekonomik 

Rejyon Kapital la (CREDC) pral ede BioHarvest nan start-up depans, kap sipòte patenarya ak University at 

Albany ak kreyasyon 60 nouvo dyòb. Devlopman kap fèt nan Koridò Byodteknoloji rejyonal la ak 

disponibilte pèsonèl fòme kalifye ki soti nan pwogram diplòm entriman byo sant Rechèch Kansè a, ki 

resevwa tou yon sibvansyon ESD, te konsolide angajman BioHarvest la. 

 

“Desizyon BioHarvest pou l agrandi prensipal aktivite lansman li yo nan Kanpis Ès Albany a montre aklè 

fòs Rejyon Kapital la nan wot teknoloji, sektè kap emèje ak atou san parèy enstitisyon tankou UAlbany 

ye pou Eta New York,” te deklare Prezidan, Direktè JEneral ak Delege Empire State Development lan, 

Kenneth Adams. “Nou kontan resevwa BioHarvest nan Eta New York epi nou fyè pou n sipòte 

devlopman yon pwodi revolisyonè ak kreyasyon plizyè douzèn dyòb nan agrandisman domèn syans, 

teknoloji, jeni ak matematik.” 

 

“Mwen emi anpil dèske BioHarvest deside envesti isit la nan Rejyon Kapital la”, te deklare James J. 

Barba, Koprezidan Konsèy Devlopman Ekonomik Rejyonal Kapital la ak Prezidan ak Direktè Jeneral Sant 

Medikal Albany a. “Nouvo patenarya piblik-prive sa ant BioHarvest ak University at Albany pa pral 

sèlman mennen nan devlopman inovasyon teknolojikak manje fonksyonèl natirèl, men montre sitou jan 

Tech Valley ap vanse. Anons jodi a se tou yon rapèl sou jan pwogram REDC Gouvènè a ap sipòte kwasans 

ekonomik nan divès fason tankou pote syans, inovasyon ak teknoloji ansanm pou amelyore lavi sila yo ki 

bò kote nou.  

 

“Vinia ak lòt preparasyon ki pwodi ak itilizasyon teknoloji byoreyaktè sa gen ladann tout konpozan 

byoaktif ki pwodi nan selil grap wouj, epi se konbinezon botanik ki responsab pou efè benefik Vinia,” te 

deklare Martin Tenniswood, Direktè, UAlbany Cancer Research Center. “Sant Rechèch Kansè a konte sou 

kolaborasyon nou an ak Bioharvest pou envestige pwopriyete prevansyon chimik Vinia ak lòt 

preparasyon botanik.  

 

Enfòmasyon sou Sant Rechèch Kansè 

 

Misyon prensipal Sant Rechèch Kansè University at Albany a se fè rechèch epi founi fòmasyon ki gen pou 

wè ak konpreyansyon kòz jenetik ak anviwonmantal kansè. Misyon rechèch debaz la konsantre sou 

byoloji ki alabaz ki asosye ak inisyasyon ak pwogresyon timè, ak devlopman ak evalyasyon rejim 

prevansyon chimyo ak apwòch tretman pou kansè komen yo. Pou sa, Sant Rechèch Kansè a loje 

enstalasyon ki gen tout pèsonèl li, konplè ak modèn. 

 

Pwofesè yo nan Sant Rechèch Kansè a dedye tè yo nan founi yon anviwonman rechèch tèt ansanm nan 

Lekòl Sante Piblik University at Albany a ak Laboratwa Rechèch Wadshort afilye li yo nan Depatman 

Sante Eta a pou ranfòse fòmasyon etidyan diploe ak kamarad etdi pòs doktora nan byoloji kansè. 

